
Gradovi nastaju i razvijaju se zahvaljujuci resursnoj osnovi u njegovoj podlozi ili
zaledu, te snazno uticu na promjene u svom uzem i Sirem okruzenju. S tim u vezi, prostorna i
funkcionalna struktura grada medusobno su veoma uslovljene. Pored geografske osnove
(prostorni kontekst) vaznu ulogu u ovim uzrocno - posljedicnim vezama ima i historijski
aspekt razvoja grada koji utice kako na razmjestaj urbanih servisa tako i na razvoj funkcija
grada. Dakle, savremena funkcionalno - prostorna struktura grada predstavlja proces
prilagodavanja prostora ljudskim potrebama koje su s vremenom postajale sve slozenije.

U ovom radu analizirana je savremena funkcionalno - prostorna struktura grada Tuzle,
odnosno analiziran je prostorni razmjestaj, te utvrdena meduzavisnost geografskih elemenata
i faktora sa lociranjem poslovne, industrijske, stambene, saobracajne i sportsko-rekreativne
zone, te zone zelenila i zona posebne namjene. Naucnim metodama (terenska, statisticka,
analiticka, sinteticka i dr.) utvrdene su i kartografski predstavijene razlicite zone namjene i
razli¢iti nacini iskoristavanja zemljista na podrucju grada Tuzle.

Kljuéne rijeci: grad, Tuzla, regionalni centar, funkcionalno - prostorna struktura, zone
namjene.

Cities are created and developed thanks to the resources in its base or hinterland, and
are strongly influenced by changes in its narrower and wider surroundings. Regarding, the
spatial and functional structure of the city are highly conditioned. Appart from the
geographical basis (spatial context), the historical aspect of the city's development has played
an important role in these cause-and-effect relationships, which influenced both the
deployment of urban services and the development of city functions. Thus, the modern
functional-spatial structure of the city is a process of adapting of enviroment to human needs,
which has become increasingly complex over time.

Almira Becirovi¢ i Fadila Kudumovi¢ Dostovi¢: Osnovne odlike savremene funkcionalno-prostorne
strukture grada Tuzle

This paper analyzes the contemporary functional - spatial structure of the city of Tuzla,
which means the analyze of the spatial distribution and establishment the interdependance of
the geographical elements and factors in aspects of business, industrial, residential, traffic,
sports, recreational zones, green zones and special purpose zone locations. Scientific methods
(field, statistical, analytical, synthetic, etc.), were used. The different purpose zones and
different ways of land use in the territory of the city of Tuzla have been identified and
cartographically represented.

Key words: city, Tuzla, regional center, functional-spatial structure, spatial purpose zones.

uvoD
INTRODUCTION

Prostorna struktura grada nastaje pod utjecajem prirodnih, socijalnih, ekonomskih i
ostalih faktora i zbog toga je izloZena stalnim promjenama (Vresk, 1990). Prostor grada ima
kompleksnu prostornu strukturu koju defini$u funkcionalni, socijalni i morfoloski elementi.
Funkcionalna struktura grada je kompleksna, a odnosi se na nacin iskoriStavanja gradskog
zemljiSta (urban land use) kojim se koriste institucionalizirane gradske djelatnosti kao zasebni
prostorni sistemi unutar grada, kao sto su npr. djelatnosti vezane uz poslovanje, proizvodnju,
stanovanje, rekreaciju i odmor. Na prostornu strukturu modernog grada u velikoj mjeri utie
i razvoj saobracaja, a u skladu s tim i definisanje prostorne strukture savremenog grada vezuje
se za razvoj privrednih aktivnosti i stanovanja duz postojeCe saobracajne mreze (Njegac,
Gasparovié, Stipesevié, 2010.).

Tuzla je regionalni centar prvog reda u Sjeveroisto¢noj Bosni, a takoder centar je i
Tuzlanskog kantona kao i istoimene opéine. Smjestena je u dolini rijeke Jale na prosjecnoj
nadmorskoj visini od 230 metara, izmedu grebena Majevice na sjeveru i Sprecke doline na
jugu u tzv. Tuzlanskoj kotlini. Podrug¢je grada ima povr§inu od 81,6 km? na kojem je prema
podacima posljednjeg popisa stanovnistva (2013.) zivjelo 110.979 stanovnika (u uZzoj
gradskoj zoni 74.457 stanovnika, a u Sirem gradskom podrucju jo§ 36.522 stanovnika) $to
znaci da je Tuzla tre¢i grad po veli¢ini u Bosni i Hercegovini (iza Sarajeva i Banja Luke).
(Kudumovié Dostovié, 2017). Sa gustinom naseljenosti od preko 1000 st/km? Tuzla pre-
dstavlja i jedno od najnaseljenijih gradskih podru¢ja Bosne i Hercegovine. Stolje¢ima je
gradila funkcije koje su joj osigurale epitet politickog, upravnog, administrativnog,
obrazovnog, zdravstvenog i kulturno-sportskog centra regije Sjeveroistoéne Bosne. Takoder,
tokom posljednjih petnaest godina Tuzla postaje i vazan turisticki grad/destinacija u Bosni i
Hercegovini koja je obnovom stare gradske jezgre i izgradnjom kompleksa "Panonska jezera",
te prilagodavanjem industrijskih ¢etvrti kao i izgradnjom prihvatnih kapaciteta i razvojem
ugostiteljstva privukla veliki broj turista. Ipak, savremeni urbani identitet (Prelogovié, Lukic,
2011.) Tuzle odreden je morfologijom terena (Tuzlanska kotlina) i rudarsko — industrijskim
privrednim naslijedem koje i danas predstavlja znacajnu orijentaciju razvoja ovog grada i u
velikoj mjeri odreduje njegovu funkcionalno - prostornu strukturu. Raznovrsnost gradskih
funkcija nametnula je potrebu rasclanjivanja gradskog teritorija na pojedine dijelove, od kojih
je svaki namijenjen jednoj dominantnoj funkciji. To znaci, da preko 50% povrsine odredenog
dijela grada Cini jedna djelatnost ili funkcija po kojoj taj dio grada nosi naziv stambena,
privredna, sportska i sl. Ovakvo ra$¢lanjivanje grada na funkcionalne zone naziva se "zoning"
i predstavlja pocetnu fazu u rjeSavanju urbanisticke strukture grada (Mujagié, N., 2010).

Rad je nastao kao rezultat istrazivanja provedenih za potrebe pisanja pristupnog rada,
na prvoj godini doktorskog studija, na predmetu "Metodologija nau¢noistrazivackog rada u
geografiji". Metodoloski rad se temelji na pretpostavci da se u gradu Tuzli, s obzirom na dug
historijski razvoj i usljed razli¢itih geografskih i ekonomskopolitickih okolnosti, razvila
sloZzena funkcionalno-prostorna struktura. Cilj rada je sagledati i analizirati funkcionalno-
prostornu strukturu grada Tuzle, odnosno utvrditi postojanje razli€itih zona iskori§tavanja
gradskog terena, te odrediti udio pojedinih zona u ukupnoj povrsini grada. Razli¢itim
istrazivackim metodama (analiza, sinteza, komparacija, kartiranje i dr.) doSlo se do rezultata
koji pokazuju da se, pored brojnih stambenih zona, u strukturi grada isti¢u i industrijske,
rekreativne, poslovne, saobracajne, zone sporta, zone zelenila, te zona posebne namjene, koje
se u pojedinim dijelovima medusobno i prozimaju. Istrazivanje je provedeno na prostoru koji
obuhvata povriinu od 4.745 ha (47,45 km?) ili 15,68% ukupne povrsine opstine Tuzla (296,86
km?). Kartiranjem je utvrdena veli¢ina, raspored i medusobni odnos povr§ina za pojedine
namjene, a analizom raznih kartografskih priloga (geografskih karata i planova) doslo se do
vaznih saznanja o teritorijalnom Sirenju grada u razli¢itim fazama njegovog razvoja, kao i
drugim funkcionalno-prostornim elementima. Terenskim istrazivanjem izvr$ena je dopuna
podataka o prostoru grada Tuzle koji je predmet urbano-geografskih istrazivanja.

NAMIJENE I KORISTENJE URBANE TOPOGRAFIJE TUZLE
PURPOSE AND USE OF THE URBAN TOPOGRAPHY OF TUZLA

Fizickogeografski polozaj Tuzle odreden je tektonski predisponiranom kotlinom koja
prevashodno odreduje urbane smjerove nastanka i razvoja, a samim tim ¢ini ograni¢avajuci
faktor razvoj grada na pravce istok i zapad. U drustveno-politickom pogledu, kao i cijela
Bosna i Hercegovina, u posljednjih 30-ak godina Tuzla je prosla kroz tezak ratni, a zatim i
postratni tranzicijski period obiljezen prelaskom iz pretezno socijalistickog planskog u
kapitalisti¢ku trzi$nu privredu. To je uticalo na "gaSenje" brojnih prijeratnih industrijskih
kapaciteta i otvaranje novih, uglavnom usluznih kapaciteta na gradskom podruéju. Na usporen
razvoj Tuzle kao regionalnog centra posebno je uticala "podijeljenost" drzave na etnicki
homogenizirane entitete §to je dodatno otezalo regionalno funkcioniranje i izmijenilo polozaj
ovog grada u odnosu na svoje ranije gravitacijsko podruéje. Naime, Tuzla je svojim
funkcijama tokom 1980-ih privlacila oko 40.000 dnevnih migranata iz svih dijelova
sjeveroistocne Bosne, a od 1995. godine gravitaciono podru¢je Tuzle je umanjeno za dijelove
ove regije u entitetu Republici Srpskoj (Kudumovi¢ Dostovié, 2017). Danas je funkcionalno-
prostorna struktura grada Tuzle veoma slozena i pod uticajem navedenih faktora podlozna
stalnim promjenama, pri ¢emu se rubni dijelovi grada prosiruju, a sredisnji dijelovi se, zbog
brojnih i dugogodisnjih pritisaka, saniraju, obnavljaju ili rekonstruisu.

Tabela 1. Struktura osnovnih vidova namjene/koriStenja urbane topografije Tuzle
Table 1. Structure of basic aspects of purpose / use of urban topography of Tuzla

Namjena povrsina (ha) udio u ukupnom (%)
Poljoprivredno zemljiste 1038,7 21,9
Sumsko zemljiste 909,9 19,2
Stambena zona 1689,5 35,6
Stambeno-poslovna zona 170,7 3,6
Poslovna zona 61,5 13

Privredna zona 2816 59
Rekreativna zona 289,9 6,1
Sport.-rekr.-memor. zona 53,5 11
Groblje 24,7 0,5
Rekultivisano zemljiste 57,9 1,2
Posebna namjena 53,1 11
Vodne povrsine 15 0,0
Deponija §ljake i pepela 10,1 0,2
Magistralne ceste 253 0,5
Regionalne ceste 53 0,1
Lokalne ceste 719 15
UKUPNO: 4745 100

Izvor: Akcioni plan energetski odrzivog razvoja opcine Tuzla (SEAP), Tuzla, 2011., str. 14.

Topografskim kartiranjem u gradu Tuzli izdvojene su poslovne, stambene, industrijske,
saobraéajne, zone sporta i rekreacije te zone posebne namjene. Na osnovu podataka
prezentiranih u tabeli 1 u strukturi povrSina po namjeni, najvece povrsine u urbanom sistemu
otpadaju na zone stanovanja sa 35,6%. Sljedec¢a kategorija urbanih topografskih cjelina je
poljoprivredno zemljiSte (21,9%), potom zemljiste pod Sumama (19,2%). Privredna zona
zahvata 5,9%, a poslovna tek 1,3% od ukupne povrsine grada. Zone za rekreaciju zastupljene
su sa 6,1%, dok sportsko-rekreativno-memorijalne zone obuhvataju 1,1%. MreZa cestovnog
saobracéaja, koju ¢ine magistralne, regionalne i lokalne ceste zauzima 2,1%, povrSinama
namijenjene za groblja pripada 0,5%, rekultivisano zemljiste 1,2% i na povrSine sa posebnom
namjenom otpada 1,1%. Deponije §ljake i pepela zauzimaju relativno veliku povrsinu (0,2%)
unutar industrijske zone grada. Takoder, treba napomenuti da je na podruéju grada Tuzle
zastupljeno c¢ak 26 razliCitih tipova tla, od kojih se neka odlikuju izrazitom plodnoscu
(posebno uz tok rijeke Jale), ali su zbog gradske infrastrukture nepristupac¢na za obradu
(Stjepi¢ Srkalovic¢,20135.)

Tabela 2. Gradske zone Tuzle prema CIAM-u
Table 2. Tuzla city zones according to CIAM

Rbr. Gradske zone Povrsina (ha) Udio (%) Grani¢ne vrijednosti
prema CIAM-u (%)
1. Stambene zone 1689,50 60,67 30-70
2. Industrijske zone 281,60 10,11 10-30
3. Centralne gradske zone 231,20 8,34 2-10
4. Zone zelenila 135,70 4,87 2-25
5. Zone sporta i rekreacije 343,40 12,33 5
6. Saobracajne zone 102,50 3,68 15
UKUPNO: 2784,90 100,00 -

Izvor: Akcioni plan energetski odrzivog razvoja opcine Tuzla (SEAP), Tuzla, 2011., str. 14.; Mujagi¢, N.,
Prostorno planiranje i uredenje prostora, Fakultet za javnu upravu u Sarajevu, Sarajevo, 2010., str. 284.

Usporedbom sa CIAM-om! utvrdenim vrijednostima i strukturom gradskih zona, te
analizom zoninga grada Tuzle na osnovu tih vrijednosti zaklju¢eno je sljedece: 1. Stambene
zone grada Tuzle sa vrijedno$éu od 60,67% ulaze u grani¢ne vrijednosti CIAM-a za prosje¢ne
gradove svijeta (30-70%); 2. Industrijska zona Tuzle sa 10,11% je na donjoj granici prosje¢ne
graniéne vrijednosti; 3. Centralne gradske zone (2-10%) i zone zelenila (2-25%) takoder ulaze
u granicne vrijednosti; 4. Zone sporta i rekreacije grada Tuzle od 12,33% znacajno nadmasuju
prosjec¢nu vrijednost CIAM-a; 5. Saobracajne zone grada Tuzle su daleko ispod prosjecne
vrijednosti (Tabela 2.).

Poslovne zone grada Tuzla
Tuzla city business zones

Poslovne djelatnosti ¢ini skupina usluznih djelatnosti koje su medusobno funkcionalno
povezane, a pokazuju sliéne tendencije lokacije, te se najéesée i koncentriSu na istim
lokacijama. Poslovne djelatnosti grada najée$ce se dijele na: trgovinu, finansije, liéne i
profesionalne usluge, te upravu (Vresk, M., 2002). U funkcionalno - prostornoj strukturi grada
Tuzle poslovne djelatanosti zauzimaju vrlo malu povrsinu. Na ovaj vid iskori$avanja gradskog
zemljiSta otpada svega 61,5 ha ili 1,3% ukupne povrsine grada. Glavna poslovna djelatnost je
trgovina na malo sa specijaliziranim prodavaonicama koje prodaju robu za kratkoro¢ne
potrebe (supermarketi i specijalizirane prodavaonice za prodaju hrane) u kojima se najéesce
opskrbljuje stanovnistvo koje stanuje unutar gravitacijskog podrucja gradske zone. Od ostalih
djelatnosti koje doprinose znacaju centara isticu se ugostiteljstvo i usluge (licne i profe-
sionalne), dok su ostale vrste djelatnosti svedene na minimum.

S obzirom na veli¢inu gravitacijskog podruéja, te broj stanovnika koji opskrbljuje, u gra-
du Tuzli najveéi je sredisnji poslovni centar. Nalazi se u centralnom dijelu grada, te
predstavlja historijsku gradsku jezgru koja funkcioniSe kao gradski centar od vremena
njegovog nastanka pa sve do danas. Formiran je jo§ u vrijeme osmanske vladavine, a tokom
austrougarskog perioda znatno je proSiren u pravcu istoka i obogacen novim urbanim
sadrzajima od kojih su najvazniji: hoteli (Maks i Bristol), banke (Susterova palata), kino
(Koloseum), Trgovacki centar Barok, zanatske i trgovacke radnje, kafane, te privatne stambe-
ne zgrade. (Buljugi¢, S.i N., 2010) Sredi$nji poslovni centar dug je oko 2000 m sa prosje¢nom
Sirinom od oko 400 m. Zahvata povrsinu od oko 52,38 ha. Komunikacijski je dobro povezan
sa drugim dijelovima grada, kao i sa $irim okruzenjem preko dvije magistralne saobracajnice
koje ga omeduju gotovo paralelno po cijeloj njegovoj duzini. Pored povezanosti sa Sirim
okruzenjem, ovo podrucje je mrezom saobracajnica ortogonalnog tipa povezano i sa zonama
stanovanja i rada na istoku i zapadu grada. SrediSnji poslovni centar ¢ini jedna glavna ulica
koja je ispresijecana mnogobrojnim sporednim ulicama. Ovo je ujedno i najveéa poslovna
zona grada. Tu su skoncentrisane razne ustanove u oblasti kulture, prosvjete, finansijske
ustanove, turisticke agencije, osiguravaju¢i zavodi, uprave brojnih kompanija i druge usluge
i servisi. Osim poslovnih djelatnosti tu su skoncentrisani i sakralni objekti. U srediSnjem

! Temelje funkcionalnog zoniranja grada 1930. godine definisao je CIAM (Medunarodni kongres moderne
arhitekture), a kao osnovni problemi savremenog grada izdvojeni su funkcionalno zoniranje i saobracaj. Prema
CIAM-u grad sadrzi Sest osnovnih zona: stambene, radne ili industrijske, centralne, zelene zone, zone sporta i
rekreacije i saobracajne zone grada (Mujagi¢, N., 2010). CIAM-ovska urbana matrica je sintagma koja podrazumijeva
strategiju maksimiziranja zelenih povrsina i eliminaciju tradicionalne ulice, principe planiranja koji su dominantno
zagovarani na Treéem i Cetvrtom kongresu CIAM-a (Congres International d’Architecture Moderne). (Grgié,
Matijevi¢ Barcot, 2013.)

poslovnom centru nalazi se i uredena pjeSacka zona grada tuzlanski Korzo, te Cetiri gradska
trga: Trg Slobode, Solni trg, Trg prekinute mladosti i Trg zrtava genocida u Srebrenici, koji
dodatno doprinose humanizaciji i funkcionalnoj posebnosti ovog prostora (Becirovié,
Djedovi¢, 2013).

Poveéana koncentracija poslovnih djelatnosti uvjetovala je i druge propratne
funkcionalne promjene u srediSnjem dijelu grada, kao Sto su opadanje funkcije stanovanja,
odnosno pad broja stanovnika, domacinstava i stanova.

Kako se prostor sredi$njeg poslovnog centra nalazi u zoni intenzivnog slijeganja terena
izazvanog dugogodisnjom eksploatacijom slane vode sa revira Trnovac i Hukalo u ovom
dijelu grada je u periodu od 1955. do 1985. godine poruseno oko 2700 stambenih, javnih,
kulturnih, prosvjetnih i dr. objekata, a stanovnistvo je preseljeno u druge dijelove grada. Time
je prakti¢no grad Tuzla podijeljen na dva dijela isto¢ni i zapadni (Igi¢-Munitié, 1985). Od
sredine 80-tih godina proslog stolje¢a zapoCeo je proces revitalizacije gradskog centra. Od
tada pa do danas ovo podruéje ponovo je pocelo dobijati svoje nekadasnje funkcije.
Zahvaljujuéi svom polozaju u okviru cijelog grada sredisnji poslovni centar ujedno je i prostor
najvece koncentracije "sity funkcija" u grada, tj. trgovine na malo, ugostiteljstva, finansijskog
poslovanja, poslovnih prostora (ureda), turistickih agencija, kao i institucija usluzno servisnog
karaktera. (Mareti¢, M., 1996)

U novije vrijeme usljed intenzivne stambene gradnje u pojedinim dijelovima grada
razvili su se manji poslovni centri. Razlikuju se od sredi$njeg poslovnog centra po veli¢ini
gravitacijskog podruéja i broju stanovnika koji opskrbljuju. Javljaju se u vidu trznih centara
koji su novijeg datuma ili jedne ulice u kojoj su smjestene trgovina na malo, te objekti
usluzno-servisnog karaktera. Takvi manji poslovni centri se nalaze u Slavinovi¢ima, Sjenjaku,
Slatini, Iracu i dr. (Slika 5)

Lokacija industrije u gradu
Location of industry in the city

Industrija, kao i poslovne djelatnosti, zauzima veoma mali udio u ukupnoj povrsini grada
Tuzle. Industrijske povrsine u urbanom dijelu grada zahvataju oko 281,60 ha ili 5,9%
gradevinskog zemljista. U postoje¢em razmjestaju industrijskih kapaciteta na podrucju grada
Tuzla izdvajaju se dva specifi¢na vida prostorne organizacije industrije, a to su: industrijska
zona "Zapad" i pojedina¢ne lokacije po gradu, koje ne zahvataju velike prostore. (Karta 1)
Gotovo cjelokupna industrija Tuzle smjestena je u zapadnom dijelu grada, tj. na ulazu u grad,
na potezu od Irca na istoku do Siékog Broda na zapadu i Husina na jugozapadu. Na sjeveru
se sjevernom saobracajnicom naslanja na stambenu zonu Solana, a na jugu granicu ¢ini juzna
magistrala (Plan grada Tuzle, 2011.). Industrijska zona "Zapad" razvila se oko Rudnika
Kreka, Fabrike soli i Fabrike $pirita, odnosno oko industrijskih pogona koji su na tom
lokalitetu otvoreni jos u austrougarskom periodu. Industrijska zona "Zapad" zahvata povrsinu
od oko 1.91 km? ili 191,64 ha. U ovoj industrijskoj zoni locirane su sljede¢e proizvodne
jedinice: Termoelektrana Tuzla, Polihem (HAK I i Il), Fabrika gasbetona Tuzla (Siporeks),
Guming, Fabrika obu¢e AIDA, Fabrika soli Tuzla, Fabrika deterdzenata DITA, Tvornica
transportnih uredaja (TTU), Printkom (graficka industrija) i Fabrika $pirita (vrenja). Unutar
industrijske zone "Zapad" Termoelektrana Tuzla zauzima povr$inu od oko 500.000 m?, HAK
I'i 11 oko 352.063 m?, Fabrika gasbetona (Siporeks) oko 120.000 m?, TTU 57.000 m?, Fabrika

deterdzenata DITA 838.300 m? Fabrika obuée AIDA 13.489 m? Guming 10.125 m?,
Printkom 2.000 m? i Fabrika 3pirita 23.445 m? (Dokumentacija anketiranih preduzeéa).

Zemljiste u industrijskoj zoni "Zapad" i oko nje namijenjeno je industrijskim
preduzeéima. Opremljeno je komunalnom infrastrukturom (vodovodna i kanalizaciona
mreza), energetskim prikljuccima (toplotna mreza i elektroenergija), te saobracajnicama.
Komunikacijski veoma je dobro povezana kako sa centrom grada tako i sa susjednim
mjestima, jer pored nje prolaze dva magistralana puta - sjeverna i juZzna gradska magistrala,
dok kroz njen centralni dio prolazi zeljeznicka pruga koja grad Tuzlu povezuje sa okolnim
regijama. U tranzicijskom razdoblju, uvodenjem trziSne ekonomije uslijedio je proces
privatizacije nekadasnjih drzavnih industrijskih preduzeéa. Medutim, neka industrijska
preduzeca koja nisu prestrukturirana u gradu propala su, kao npr. Polihem (Hak I i IT), Fabrika
vrenja i Guming, ili su jo§ prisutna, kao npr. Fabrika obu¢e AIDA, ali u znatno manjem obimu.
Propast i prestrukturiranje industrije u Tuzli imaju za posljedicu promjene u nacinu koristenja
zemljista nekada$njih preduzeca. Pocetak trenda promjene namjene industrijskih objekata i
zemljiSta u trgovacke centre jeste prostor nekadasnje Fabrike Spirita na ¢ijoj je lokaciji
izgraden moderni trgovacki centar po uzoru na evropske.

Izvan ove zone na teritoriji grada Tuzla nalaze se industrijski pogoni prehrambene indu-
strije, metalne industrije, elektroindustije, te rudnik soli. Ovi industrijski pogoni zauzimaju
manje povriine u gradu: Pivnica zauzima povrsinu od oko 14.481 m?, Livnica oko 49.000 m?,
Prerada i promet mlijeka d.d. Tuzla oko 11.000 m?, Elir oko 15.000 m?, Rudnik soli TuSanj
oko 92.000 m?i Fabrika konfekcije Tuzko oko 17.500 m2. Locirani su unutar stambenih zona,
usljed Cega se danas suocavaju sa velikim ograni¢enjima za §irenje i razvoj, te predstavljaju
potencijalne ili stvarne zagadivace zivotne sredine. Opremljeni su komunalnom infrastru-
kturom (vodovodna i kanalizaciona mreza), energetskim prikljuécima (toplotna mreza i
elektroenergija), te prometnicama.

18anARe 5,
1T RIETRY 7

SL 1. Pogled na industrijsku zonu ,,Zapad“ Sl. 2. Pivara Tuzla (Foto: A. Becirovic)
Izvor: tuzlarije.net

Stambene zone grada
Residential zones in the city

Uz rad i rekreaciju, stanovanje predstavlja jednu od najvaznijih funkcija grada Tuzle.
Prostorni razmjestaj stambenih zona vrlo je sloZen, jer su povrsine sa izgradenim objektima
namijenjene stambenoj svrsi prisutne u svim dijelovima grada. Stambene zone obuhvataju
1689,5 ha gradskog zemljista. U velikom dijelu grada stambene zone su pomijeSane sa
poslovnim i drugim zonama, dok u nekim, prije svega rubnim dijelovima grada, imaju

iskljuéivo stambeni karakter. Medu stambenim zonama grada Tuzle postoje znatne razlike,
kako po vremenu nastanka i gradevinskom materijalu, visini, opremljenosti, tako i po
socijalnoj strukturi stanovnistva. Intenzivna industrijalizacija, kao i pojacana migracija
stanovni$tva u grad od 50-tih godina proslog stolje¢a uzrokovala je masovnu izgradnju
stambenih objekata koja traje i danas. Od tada grad se linearno Sirio od centra koji je pre-
dstavljao nukleus grada Tuzle u pravcu zapada i istoka. Usljed intenzivne stambene gradnje
Tuzla je postepeno mijenjala svoju fizionomiju. Prema preovladavaju¢im morfoloskim
obiljezjima za grad Tuzlu su karakteristicne mjeSovite stambene zone sa dva karakteristina
nadina gradnje stambenih objekata - objekti kolektivnog i objekti individualnog stanovanja.
U gradu Tuzli izdvajaju se sljedeCe zone stanovanja: Slavinovici, Sjenjak, Bréanska Malta,
Solina, Novi Grad I, Novi Grad II, Si selo, Stari Grad, Kula, Centar, Jala, Slatina, Mejdan,
Tusanj, Batva, Mosnik, Solana i Kreka. (Slika 5)

Prema procjeni grad Tuzla je u 2010. godini imao oko 38.511 stanova, od toga u
stambenim objektima kolektivnog stanovanja bilo je 19.104 stana, a u stambenim objektima
individualnog stanovanja bilo je 19.407 stanova, u kojima stanuje oko 108.673 stanovnika.
Kada uporedimo odnos individualne i kolektivne stambene gradnje u gradu Tuzli on se krece
oko 51% : 49%. (Tabela 3.)

Tabela 3. Stambeni fond grada Tuzle po mjesnim zajednicama 2010. godine
Table 3. Tuzla Housing Fund by Local Communities in 2010

Miesna Broj Broj Broj stanova
Red-broj | ajednica ;gfg"gg‘;,‘,‘:e s;gnlog’tg':j Kolektivni | Individualni
: objekti objekti Ukupno
1. Batva 8052 2,01 2343 1662 4005
2. Bréanska 8032 2,87 2202 598 2800
Malta

3. Centar 2547 2,25 334 797 1131
4, Jala 1495 241 71 550 621
5, Kreka 12438 45 323 2444 2767
6. Kula 1452 2.9 50 450 500
7. Mejdan 1432 2,51 88 482 570
8. Mosnik 6866 2,32 650 2313 2963
9, Novi Grad | 4723 3,42 1370 9 1379
10. Novi Grad 11 3330 572 582 - 582
1L, Sjenjak 9742 3,63 2002 589 2681
12. Slatina 6444 2,55 1780 750 2530
13. Slavinoviéi 11765 24 1400 3500 4900
14. Solana 4635 3,39 216 1153 1369
15. Solina 5694 2,88 576 1404 1980
16. Stari Grad 11937 4.9 1229 85 1314
17. Si Selo 7605 1,74 3008 1281 4379
18. TuSanj 5921 2,9 700 1340 2040

Ukupno grad Tuzla 108.673 2,95 19104 19407 38511

Izvor podataka: Terensko istrazivanje provedeno od oktobra 2010. do mart 2011. godine na podrucju grada Tuzle,
dokumentacija kojom raspolazu mjesne zajednice.

Stambeni objekti kolektivnog stanovanja pretezno su zastupljeni u uZem urbanom
podrudju, tj. u aluvijalnoj ravni rijeke Jale i njene pritoke Soline, na prosje¢noj nadmorskoj
visini do 250 m (Topografska karta, List Tuzla, 1977).

Stambena gradnja je najcesée vrSena u blokovima, a osim stanova gradeni su i drugi
urbani sadrzaji, kao §to su $kole, obdanista, trgovacki i usluzni objekti, zdravstvene institucije,
parking prostori i sl. Objekti kolektivnog stanovanja izgradeni su u razli¢itim periodima. Prve
stambene zgrade u Tuzli izgradene su jo§ za vrijeme austrougarske uprave, 1880. godine, a
nalaze se u stambenim zonama Centar (u danasnjoj ulici Dzafer mahala br. 8.) i Solana (u
ulici 18. Hrvatske brigade br. 40. i 42.), zatim u Starom Gradu iz 1885. godine u ulici
Turalibegova br. 65., 1890. godine u Kreki (u danasnjoj ulici M. Trfunovi¢a Uce) izgradene
su tri zgrade br. 34, 36 i 38. U Slavinovié¢ima u ulici Z. Vukoviéa br. 8. izgradena je zgrada
1902. godine, a u Mosniku (Gornji Mosnik br. 2.) 1910. godine.

Period najintenzivnije stambene izgradnje u Tuzli bio je poslije Drugog svjetskog rata
kada su podignuta kompletno nova stambena naselja na podrucju tadasnje tuzlanske periferije.
Do kraja Sezdesetih godina proSlog stoljeca izgradeni su stambeni objekti kolektivnog
stanovanja u Kuli (do 1958. godine), na Mejdanu (1948-1962. godine), u Novom Gradu |
(1958-1964. godine), Novom Gradu I1 (1960-1968. godine), Jali (do 1961. godine), Kreki (do
1967. godine), Solani (do 1959. godine), Centru (do 1967. godine) te Slatini i Tusnju (1952-
1969. godine). Sredinom sedamdesetih godina proslog stoljec¢a izgradeni su kolektivni
stambeni objekti u Mosniku (do 1977. godine), a do kraja osamdesetih godina izgradeni su
stambeni objekti na Ircu (do 1980. godine), Bréanskoj Malti (1967-1981. godine), Sjenjaku
(1983-1986. godine), Slatini (do 1985. godine), Solini (1986. godine), Slavinovi¢ima (do
1988. godine) i Stupinama (od 1987-1989. godine) (Dokument broj 06-2/3-J1-23-10030/10,
2010).

Od austrougarskog perioda, a naroéito poslije Drugog svjetskog rata, uporedo sa
intenzivhom izgradnjom stambenih zgrada kolektivnog stanovanja (zgrade i neboderi), u
Tuzli se odvijala i intenzivna izgradnja individualnih stambenih objekata. Individualni
stambeni objekti zauzimaju vece povrSine, a u njima zivi znatno manji broj stanovnika u
odnosu na kolektivne. Nastavljaju se neposredno na naselja sa kolektivnim stambenim
objektima i locirana su na padinama urbanog podruéja, a u vecini ovih naselja izostavljeni su
drugi sadrzaji koji tvore urbanu strukturu. Danas su objekti individualne stambene izgradnje
dozivjeli znacajne promjene, koje se prije svega uocavaju po materijalu od koga su gradeni,
spratnosti, unutrasnjem uredenju, obliku krova i sl. Za razliku od nekadasnjeg jednog sprata
iznad prizemlja u novije vrijeme se obi¢no grade dva, a nerijetko i tri sprata s tim da je zadnji
sprat nesto nizi, tzv. nisko ili visoko potkrovlje. Danas u dijelovima grada gdje dominiraju
objekti individualne stambene gradnje, prisutni su brojni urbanogeografski problemi, koji se
ogledaju prije svega kroz nerijesen sistem otpadnih voda, toplifikacija objekata je djelimi¢na,
ulice nisu asfaltirane, a u nekim su prisutna i klizista, §to predstavlja limitirauci faktor
koriStenja gradevinskog zemljista.

Saobracéajne zone grada
City traffic zones

Saobracaj je jedan od glavnih faktora koji utice na prostorno Sirenje, odnosno na
prostornu strukturu grada Tuzle. Iako saobracaj predstavlja "kostur" svakog grada, povrsine
za potrebe saobracaja u gradu Tuzli zauzima veoma mali udio u ukupnim u odnosu na sve
ostale gradske funkcije. Saobrac¢aj u Tuzli odvija se gradskim saobracajnicama (ulice i

zeljeznicka pruga) pri ¢emu gradske ulice imaju najveéi znacaj. Osim §to sluze kolnom i
pjesackom prometu, gradskim ulicama prolaze i razni vodovi, kao §to su npr. za elektri¢nu
energiju, vodu, grijanje, telefon i sl. Na gradskom podrucju Tuzle izdvajaju se punktoalne
(trgovi i SetaliSta, parking prostori, Zeljeznicka i autobuska stanica, te sva autobuska stajalista)
i linijske saobracajne zone (gradske ulice i Zeljezni¢ke pruge). Gradski trgovi i Setalista
(pjesacke zone) predstavljaju sastavni element funkcionalno-prostorne strukture i poznata su
okupljalista stanovniStva. U srediSnjem poslovnom centru grada nalaze se Cetiri gradska trga
(Trg Slobode, Solni trg, Trg Kapija i Trg Zrtava genocida u Srebrenici), te poznato ¢arsijsko
Setaliste, popularni tuzlanski Korzo, koji su medusobno povezani pjesackim ulicama i danas
predstavljaju pjesacku zonu u centru grada. Takode u isto¢nom dijelu grada nalazi se manje
Setaliste, novijeg datuma uz korito rijeke Jale. (Slika 5)

Sl. 3. Trg Slobode (Foto: A. Becirovic) Sl. 4. Pjesacka zona ,,Korzo“ (Foto: A. Becirovic)

Povrsine trgova i pjesackih zona oslobodene su automobilskog saobracéaja, poploc¢ane
su i opremljene urbanom infrastrukturom, te prilagodene pjesackom prometu koji je veoma
intenzivan i ovom dijelu grada (posebno u ljetnjim danima) daje veliku Zivost. Za potrebe
mirovanja vozila u gradu se nalaze uredene povrsine u vidu otvorenih ili zatvorenih parking
prostora. Tuzla raspolaze sa 36 uredenih parking prostora podijeljenih u tri zone sa naplatom
koriStenja, a njihov trenutni kapacitet je 1621 parking mjesto (JKP "Saobracaj i komuni-
kacije" Tuzla, 2012). Zbog neuskladenosti stepena motorizacije i prostorno - urbanog razvoja
nedostatak parking prostora u gradu danas je jedan od vodeéih problema. Ovaj problem
najizraZeniji je u ranije izgradenim stambenim zonama uzeg dijela grada (Centar, Stari Grad,
Mejdan, Novi Grad I, Novi Grad II) koji imaju vrlo ograni¢ene uslove Sirenja. Novija
stambena naselja u isto¢nom dijelu grada (Slavinoviéi, Sjenjak, Stupine, Bréanska Malta)
odlikuju se uravnotezenim odnosom parking prostora i broja korisnika. Problem nedostatka
parking prostora mogao bi se rijesiti izgradnjom podzemnih ili nadzemnih garaza na vise
etaza. Za obavljanje javnog saobracaja u gradu koriste se autobusi i taxi sluzbe. Tuzla
raspolaze sa medunarodnim, meduentitetskim, federalnim, kantonalnim i gradskim linijama
autobuskog saobracaja. Za potrebe gradskog autobuskog saobracaja unutar samog grada
izgradena su 64 autobuska stajalista (niSe). U cilju rasterecenja saobracaja u gradu, autobuski
terminali izmjeSteni su iz centra u isto¢ni (Simin Han) i zapadni (Siporeks) dio grada, dok se
medugradska autobuska stanica nalazi na podru¢ju stambene zone Mosnik. Autobuski
terminali Istok i Zapad u Tuzli su najoptereceniji na podru¢ju Tuzlanskog kantona, jer
svakodnevno opsluzuju 19 prevoznika sa ukupno 354 polaska, odnosno povratka (GPS,
2011). Na pojacan intenzitet, pa i preopterecenost prometa u gradu Tuzli utiCe i porast broja

osobnih automobila. Prema podacima MUP-a TK-a u Tuzli je registrovano 30.865 vozila, od
toga 27.241 putni¢ko motorno vozilo, 204 autobusa, 2.348 teretnih vozila, 287 motocikla i
mopeda i 785 ostalo (specijalna vozila, cisterne, teretne prikolice i sl.) (MUP TK, 2011). Osim
toga cestama Tuzle se krece jo§ i oko 50% vozila u tranzitu kao i iz opéina najuzeg
gravitacionog podrudja.

MreZa cestovnog saobracaja (magistralne, regionalne i lokalne ceste) zauzima povrsinu
od 102,50 ha ili 2,1 % gradskog prostora. U okviru te povrSine magistralne ceste su zastuplje-
ne sa 25,30 ha ili 0,5%, regionalne 5,30 ha ili 0,1% i lokalne ceste sa 71,90 ha ili 1,5%. Mreza
gradskih ulica predstavlja "usko grlo" u saobracaju zbog vrlo niskog nivoa izgradenosti i
opremljenosti. Ukupna duzinu ulicne mreze urbanog podrucja grada Tuzle iznosi 72 km. Na
magistralne ceste, Sirine 7 metara, otpada 12 km; na regionalne ceste, Sirine 6 metara, otpada
8 km; na lokalne ceste, Sirine 5 metara, te nekategorisane puteve, otpada 52 km (Prostorni
plan opstine Tuzla za period 1986-2000/2005., 1986). Okosnicu cestovnog saobracaja u gradu
¢ine dvije glavne magistralne ceste koje su medusobno povezane popreénim ulicama (transfe-
rzalama) na razmaku od oko 500 m. Juzna magistralna cesta ide paralelno sa sjevernom, duz
lijeve obale rijeke Jale na prosje¢noj udaljenosti od oko 500 m. Ona se odvaja od magistralnog
puta Sarajevo - Zupanja kod Husina i na podruéju grada Tuzle, na rakrsnici Bréanska Malta,
spaja se sa sjevernom magistralnom cestom koja prolazi kroz cijeli grad i poklapa se sa
magistralnim putem M-4. Mreza gradskih ulica u Tuzli je nepravilna (mje$avina deformi-
sanog ortogonalnog i radijalnog sistema) Sto stvara dosta poteSkoca u pogledu odvijanja
saobracaja.

Iako Tuzla predstavlja vazno Zeljezni¢ko ¢voriste, danas je ovaj vid saobracaja gotovo
u potpunosti eliminisan iz prometnog gradskog sistema. Duzina Zeljezni¢ke mreze u Tuzli
iznosi svega 5,4 km, a ovaj vid saobracaja prisutan je samo u zapadnom dijelu grada gdje se
teretni saobracaj odvija do industrijske zone Zapad, a prevoz putnika do glavne Zeljeznicke
stanice koja se nalazi na istoj lokaciji kao i Medugradska autobuska stanica, u neposrednoj
blizini BKC-a. Prevoz putnika Zeljeznicom je zanemarljiv, a teretni saobracaj sluZi za potrebe
Solane za koju prevozi oko 10.000 tona njenih proizvoda u toku godine (ZFBiH, 2010). (Slika
5)

Zone sporta i rekreacije
Zones of sports and recreation

Na prostoru grada Tuzle danas se nalaze brojni i raznovrsni sportski i rekreativni prostori
i objekti koji ¢ine zone sporta i rekreacije. Za potrebe sporta i rekreacije u ovom gradu
najatraktivniji je kompleks "Panonika", zatim Sportski centar Mejdan, Stadion "Tusan;",
Stadion "Slavinoviéi", te teniski tereni na Slanoj banji i streliSte "Pasa bunar". Od navedenih
rekreativnih zona najveéi znacaj ima kompleks slanih jezera "Panonika" koji ve¢ nekoliko
godina predstavlja i jedan od najvaznijih turistickih lokaliteta (u 2015. godini oko 450.000
posjetitelja) na Sirem tuzlanskom i regionalnom podrucju. Nastao je na dijelu starog gradskog
jezgra koje je usljed nekontrolisane eksploatacije soli i intenzivnog slijeganja tla preraslo u
neuredenu mocvarnu povrsinu bez ikakvog sadrzaja i namjene. Kompleks je graden od 2003.
do 2012. godine, a rezultat su izgradena Cetiri slana jezera, Slani slapovi kao inhalacioni
zdravstveni centar na otvorenom prostoru, Arheoloski Park - Neolitsko Sojenicko naselje, te
muzejske postavke. Kompleks Panonskih jezera ima ukupnu povrSinu od 75.000 m
(Kudumovi¢ Dostovié, 2017.) Osim navedenih sportsko - rekreativnih prostora i objekata u

gradu Tuzli se nalaze i brojni sportski tereni koji su locirani najées¢e u sklopu skolskih
igralista i planski izgradenih stambenih naselja. (Slika 5)

Zone zelenila i zone posebne namjene
Green and special purpose zones

U gradskom zoningu, zone zelenila imaju specifi¢nu i vaznu ulogu. Imaju funkciju
rekreacije i odmora stanovnika grada i trebalo bi da zauzimaju znac¢ajne gradske i prigradske
povrsine. Mogu biti tackaste, linijske i povrSinske zone zelenila. Tackasto zelenilo predsta-
vljeno je raznim vrstama pojedinacnog drveca i zardinjerama. Primjer tackastog zelenila u
Tuzli je stablo hrasta luznjaka (Qercus robur) koje se nalazi ispred OS "Kreka" ¢ija se starost
procjenjuje na vise od 300 godina. Osim hrasta luznjaka, najcesce stablo gradskog zelenila je
divlji kesten (Aesculus hippocastanum), a tu su jos i lipa (Tilia), platane (Platanus) i brojne
vrste ukrasnih drvenastih biljaka. Linijsko zelenilo u gradovima ¢ine aleje ili drvoredi uz ulice
i rijeke. Tuzla ima viSe drvoreda, a najpoznatija u gradu je aleja "Oktobarska" u ulici koja
spaja stambene zone Novi Grad I i Novi Grad II. Cini je kombinacija lipe i platane, a zasadena
je pocetkom 60-tih godina proslog stolje¢a. Pored nje, na gradskom podrucju nalaze se
drvoredi i u ulicama Marsala Tita, Dzemala Bijedic¢a, Turalibegovoj, Rudarskoj, te duz korita
rijeke Jale uz Omladinsko Setalite. PovrSinsko zelenilo zahvata veée povrsine, a Cine ga
uglavnom gradski parkovi i park-sume. Na teritoriji grada Tuzle vece parkovske povrsine su
Centralni gradski park, park "Musala", park kod BKC-a i park u Dragodolu. Gradski parkovi
obogaceni su prate¢im sadrzajima kao Sto su staze za Setnju, klupe za odmor, stubovi sa
rasvjetom, uredene zelene povrsine isl. Osim gradskih parkova na teritoriji grada i neposredno
pored njega, nalaze se i park - Sume, a najvece su "Slana Banja" i "lin¢ica" (Djedovié,
Bedirovié, 2012). U odnosu na navedene zone, zone posebne namjene zahvataju manje
povrsine i locirane su u razli¢itim dijelovima grada. U ove zone ubrajaju se: zona $kolstva,
zona medicinskih ustanova, zona vojnih ustanova i zona sahranjivanja. (Slika 5)

Granica urbanog podrucia grada Tuzle

Vodotok
Magistralni put
Regionalni put
Lokalni put
Gradska ulica

Poslovne zone
Prostori individualnog stanovanja

Prostori kolekfivnog stanovania
I (ndustrijska zona
€ Panonika
4 Suma park Slana Banja
<4 Suma park llincica
7 Gradski parkovi
A\ Gradski trg
A Setoliste
0 sportski tereni
A Zona vojnih ustanova
() Zona skelstva
<4 Zona medicinskih ustanova
® Muslimanska groblia
® Katolicko groblie
®pravosiavno gorblie

® pteisticko groblie
Jevrejsko groblie

Sl. 5. Funkcionalno - prostorna struktura grada Tuzla

Fig. 5. Functional - spatial structure of the city Tuzla

Izvor: Topografska karta, List Tuzla, 1977; Prijedlog Prostornog plana grada Tuzla 2010-2030, Zavod za
urbanizam Grada Tuzla, Tuzla, 2011.; Terensko istraZivanje provedeno od oktobra 2010. do marta 2011. godine
na podrucju grada Tuzle, dokumentacija kojom raspolazu mjesne zajednice.

ZAKLJUCAK
CONCLUSION

Tuzla se odlikuje relativno razvijenom i sloZenom funkcionalno-prostornom strukturom
grada sa jasno definisanim pojedinim njezinim elementima koji se ogledaju prije svega u
veéem broju izgradenih privrednih, poslovnih i stambenih zona. Ipak, posmatrano sa aspekta
udjela u ukupnoj gradskoj povrsini najveci udio imaju poljoprivredna i Sumska uglavnom
neizgradena zemljista (41,1%). Druga po udjelu u ukupnom gradskom podrucju (35,6%) je
stambena zona koja je nastala kao posljedica jedne od najvaznijih funkcija grada od njegovog
nastanka do danas. U uzem gradskom podruc¢ju stambena zona je izmijeSana sa drugim
funkcijama, uglavnom poslovnim, dok u rubnim dijelovima grada ima isklju¢ivo stambeni
karakter. Poslovna zona zauzima tek oko 1,3% povrSine grada, a smjeStena je najveéim
dijelom u historijskoj gradskoj jezgri. Posebna karakteristika grada je razvijena industrijska
zona (5,9%), prepoznatljiva u Bosni i Hercegovini a i Sire, koja obuhvata niz industrijskih,
energetskih i rudarskih sadrzaja lociranih uglavnom u zapadnom dijelu gradskog podrucja.
Ona je uslovljena specificnom morfologijom terena i saobra¢ajnom strukturom, (zona koja
obuhvata svega 3% povrsine), uglavnom cestovnom, koja je mrezom magistralnih i lokalnih
puteva povezala rubne dijelove grada sa centralnim, a regionalnim putevima Tuzlu sa drugim
dijelovima Bosne i Hercegovine i regiona. Znacajna povrsina grada otpada na rekreativne

zone (6,1%), zone zelenila, sporta i rekreacije koje postepeno mijenjaju rudarsko-industrijski
identitet Tuzle u grad rekreacije, sporta i turizma.

SUMMARY

BASIC FEATURES OF MODERN FUNCTIONAL-SPATIAL
STRUCTURES OF TUZLA CITY

Fadila Kudumovi¢ Dostovi¢ University in Tuzla,

Faculty of Natural sciences and mathematics, Geography Department,
Univerzitetska 4, 75000 Tuzla

fadila.kudumovic-dostovic@untz.ba

The city of Tuzla is a regional center of Northeast Bosnia, located in the valley of the
Jale river, between Majevica Mountain in the north and the valley of Spreca river in south.
The area of the city has a surface of 81.6 km?, according to the latest census (2013) there were
110979 inhabitants. Due to its specific physical geographical location and centuries of
development, Tuzla is characterized by a complex functional and spatial structure whose
analysis has identified the existence of several different zones (business, residential,
industrial, traffic, sports and recreation zones and special purpose zones) of urban terrain
exploitation. Business zones occupy a very small area (61.5 ha or 1.3%) and are located
mainly in the central part of the city, in the historic city center. Industrial zones occupy 281.6
ha, or 5.9% of the city's areas, and the mostly of Tuzla's industrial capacity is located in the
western part of the city, provided from Irac in the east to Siéki Brod in the west and Husino
in the southwest. Residential areas, which cover the largest surface of the urban area (1689.5
ha or 35.6%), in most of the city are mixed with business and other zones, while in the
peripheral parts they are exclusively residential. Traffic in Tuzla occupies about 3% of the
city's terrain, and is carried out by city roads, a network of main and local roads connecting
the city's outskirts with the central zones. Of particular importance for the life of the
inhabitants of the city are the greenery zones and the sports and recreation zones (about 7.2%),
which have been expanding lately both with the reconstruction and greening of the existing
ones, as well as with the construction of new areas intended for this function.

